
MAKTABGACHA YOSHDAGI TARBIYALANUVCHILARNI 

INTELLEKTUAL QOBILYATINI SHAKLLANTIRISH  MEXANIZMLARI 

Qodirov Furqat So‘poqovich 

Baxmal Pedagogika kolleji O‘quv tarbiyaviy ishlar bo‘yicha direktor o‘rinbosari 

Annotatsiya. Ushbu maqola maktabgacha yoshdagi tarbiyalanuvchilarni  intellektual 

qobilyatini shakllantirish  mexanizmlari haqida yozilgan. Maktabgacha ta’lim 

tashkilotlarida bolalarni sifatli ta’lim bilan ta’minlash uchun ta’lim jarayonini innovatsion 

texnologiyalar asosida tashkil etish zarur hisoblanadi. buning uchun bolani ijtimoiy hayotga 

tayyorlashga xizmat qiladigan barcha pedagogik texnologiyalarni uyg‘unlashtirish talab 

etiladi. 

Kalit so’zlar: faoliyat, imkoniyat, xususiy turkumlar, tashkil etish, rahbarlik qilish, 

samaradorlik. 

Maktabgacha ta’limning sifati ta’limning keyingi bosqichlarida bolalarning bilimlarni 

sifatli o‘zlashtirishlarini kafolatlaydi[1]. Buning uchun maktabgacha ta’lim sifatini yangi 

bosqichga ko‘tarishga oid yagona talablarni ishlab chiqish lozim. Ushbu talablar sifatli 

ta’lim va tayanch ko‘nikmalarni hosil qilishni nazarda tutadi. Bu talablar asosida bolalarga 

ta’lim berish 3 yoshdan boshlanadi va 7 yoshgacha davom etadi. 

Maktabgacha ta’limni individuallashtirish tamoyili o‘zida bir qator talablarni 

mujassamlashtiradi. Bu esa o‘ziga xos tabiiy jarayon hisoblanadi. Jamiyatning rivojlanishi 

barobarida shaxs faoliyati ham ko‘proq darajada individuallashtiriladi va uning mavqei 

o‘zgaradi. Agar mamlakat va jamiyat qanchalik rivojlangan bo‘lsa, unda har bir inson 

alohida qadrlanadi va o‘z  o‘rniga ega bo‘ladi[2]. 

Ma’lumki, maktabgacha ta’lim bolalarni kompleks rivojlantirishga yo‘naltiriladi[45]. 

Yangi davr talablariga ko‘ra maktabgacha ta’lim yangi shakldagi ijtimoiy institut 

hisoblanadi. Shuning uchun ham u bolalarning qatnashi va muayyan bilimlarni 

o‘zlashtirishlari, rivojlanishlari uchun qulay bo‘lishi kerak. Maktabgacha ta’limning sifati 

davr talablari nuqtai nazaridan yondoshgan holda muntazam tahlil qilinishi lozim. Bu 

jarayonda barcha bolalar uchun teng imkoniyatga ega bo‘lgan dastlabki bilim va 

tushunchalar shakllantiriladi[3]. 



 

 
 

 
 

126 

Ta’lim ham global umumhamjamiyat tuzilmasining alohida tarkibiy qismi sifatida 

jamiyatda bo‘layotgan barcha o‘zgarishlarni hisobga olishi, ana shu asosda o‘z tuzilishi va 

faoliyat mazmunini o‘zgartirishi zarur. Bugungi kunda ta’limning jamiyat rivojlanish 

sur’atlaridan ortda qolayotganligi, ta’lim jarayonida qo‘llanilayotgan texnologiyalarning 

zamonaviy talablarga to‘liq javob bermasligi haqidagi masala dunyo hamjamiyati 

tomonidan tez-tez e’tirof etilmoqda[4]. Chunki ta’lim ham ijtimoiylashtirish vazifasini 

bajaruvchi sifatida jamiyatdagi o‘zgarishlar ortidan borishi hamda uning rivojlanishiga o‘z 

ta’sirini o‘tkazishi kerak. Biroq jamiyat rivonishi va ta’lim tizimi o‘rtasidagi munosabat 

murakkab ko‘rinishga ega bo‘lib, yuqori darajadagi jo‘shqinlik bilan farqlanadi[46]. Ta’lim 

barcha faol va sust o‘zgarishlar ta’sirini qabul qilavermaydi, jamiyatda bo‘layotgan 

voqealarga esa o‘z ta’sirini o‘tkazadi[5]. Ana shu nuqtai nazardan ta’limdagi o‘zgarishlar 

faqatgina natija sifatida emas,  balki jamiyatning  kelgusidagi o‘ziga xos rivojlanish 

shartidir[6]. 

Ma’lumki, fan va texnika jadal sur’atlar bilan rivojlanayotgan bugungi kunda ko‘plab 

ilmiy bilimlar, tushuncha va tasavvurlar hajmi keskin ortib bormoqda. Bu, bir tomondan, 

fan-texnikaning yangi soha va bo‘limlarining taraqqiy etishi tufayli uning 

differensiallashuvini ta’minlayotgan bo‘lsa, ikkinchi tomondan, fanlar orasida integratsiya 

jarayonini vujudga keltirmoqda[7]. 

Bunday sharoitda, yuqori malakali pedagoglarga bo‘lgan talablar ortib borib, barkamol 

avlodni asrlar davomida shakllanib kelgan umuminsoniy va milliy qadriyatlar ruhida 

tarbiyalash layoqatiga ega, fanning fundamental asoslarini, pedagogika va psixologiya  

metodlarini mukammal egallagan, kasbiy tayyorgarligi yuksak darajada bo‘lgan hamda 

zamonaviy pedagogik va axborot texnologiyalarini amaliyotda qo‘llash ko‘nikma va 

malakasiga ega  ijodkor pedagoglarni  tayyorlash talab etiladi[8]. 

Hozirgi vaqtda ta’lim-tarbiya jarayonida pedagogik innovatsiyalarni keng ko‘lamda 

qo‘llash jahon taraqqiyotining global tendensiyasi hisoblanadi. Pedagogik innovatsiyalar 

ko‘lamining ortib borishi, mamlakatda modernizatsiya jarayoni tez sur’atlar bilan 

rivojlanayotgan ayni davrda ta’lim sohasiga yangiliklarni tizimli ravishda kiritishga alohida 

e’tibor qaratilmoqda[9]. Ammo ko‘plab pedagogik innovatsiyalarning yaratilayotganiga 

qaramay, ta’lim jarayonlariga o‘qitishning yangi mazmun, shakl, metod va vositalarini 

tadbiq etish bo‘yicha pedagogik tadqiqotlarni joriy etish darajasini hozircha yetarli deb 

bo‘lmaydi[10]. 

 Darhaqiqat, yangilangan ta’lim tizimini joriy etishda har bir o‘qituvchining o‘z faniga 

va barkamol avlod ta’lim-tarbiyasiga oid yangiliklarni muntazam o‘rgana borib, ularni o‘z 

mehnat  faoliyatida izchil qo‘llay bilish mahoratiga ega bo‘lishi bugungi kunning muhim 

talabidir[11]. Tarbiyalanuvchilarni intelektual qobiliyatini shakllantirishga yo‘naltirilgan 

faoliyat yuzasidan xorijiy davlatlar tajribasi o‘rganildi va quyidagicha qiyosiy tahlil 

qilindi[12]. 

Yaponiyada oilaviy byudjetning katta qismi bolalarning sara maktablarida puxta 

bilim olishlarini ta`minlashga, universitetlarga kirib bilim olishlariga sarflanadi. Oilada bola 

yaxshi bilim olishi ushun  barсha shart-sharoitlar yaratib beriladi.  Imtihon paytlarida  esa, 

bolalar uy yumushlaridan ozod etiladilar[13]. Ota-onalar maktab hayotining barсha 

sohalarida faol ishtirok etadilar, ular o’z farzandlariga barcha sohada o’rnak 

namunadirlar. Ular o’z bolalari o’qishiga yordam berish ushun juda ko’p o’qiydilar, 

maktab o’quv dasturini mukammal o’rganib oladilar[14]. 

Bolalar tarbiyasida onalarning roli va ma`suliyati kattadir. Ular o’zlarini 

farzandlarining oqil, dono, muloyim, odil va mehnatsevar bo’lib o’sishlari ushun oila 

sulolasi va davlat oldida mas`ul deb hisoblaydilar[16]. Yaponiyada oilaviy tarbiya xususida 

ko’plab metodik qo’llanmalar va tavsiyanomalar nashr etiladi, radio va televideniya orqali 

ko’plab pedagogik maslahatlar berib boriladi[15]. 

Maktabgacha tarbiya yoshdagi bolalar uchun ota-onalar oyiga o’rtacha 2-3 dona kitob 

sotib olishadi. Shu yoshdagi bolalar uchun oyiga 40 jarida nashr etiladi, ota-onalarning 

mutloq ko’pchiligi bu jaridalarga obuna bo’lishadi[17]. Bola maktabga borgunga qadar 

o’qishni, yozishni, oddiy hisoblash ko’nikmalarini egallashi zarur[18]. 

Yaponiya oilalaridagi uy partalari diqqatga sazovordir. U mukammal yon tomonidan 

muhofozalangan qurilma bo’lib, parta ustida kitob javoni, yoritgich, soat, qalam, qog’oz, 

mikrokalkulyator va zaruriy ashyolar, shuningdek, kerak bo’lib qolgan taqdirda ota-onasini 

chaqiradigan signal tugmachalarigacha o’rnatilgan. Bolalar bog’chalari[19]. Ta`limning bu 

bosqishiga 3-5 yoshli bolalar qabul qilinadi. Bolalar yosh xususiyatlariga muvofiq ravishda 

3, 2, 1 yillik ta`lim kurslariga jalb qilinadilar. Yaponiyada maktabgacha ta`lim 

muassasalarining 59,9 foizi xususiydir. 40,8 foizi munisipial (tuman) kengashlari 

tasarrufida, qolgan 0,3 foizi esa davlat ixtiyoridadir[20]. 

Buyuk Britaniya noyob madaniyat va an’analar davlati hisoblanadi. Ingliz ta’lim 

berish tizimi dunyodagi eng yaxshi tizimlardan biri deb hisoblanadi. Britaniya ta’lim 

dasturlari eng yuqori standartlarga mos keladi[21]. Buyuk Britaniyada maktabgacha ta’lim 

berish kambagal ishchi oilalar bolalariga ko’ngilli yordam berish xarakatiga asosan vujudga 

kelgan. 1816 yilda Robert Ouen ilk bor Shotlandiyada o’z fabrikasi ishchilarining 

farzandlari uchun ilk bor bolalar bogchasini ochgan. XX asr boshlarida opa-singil 

Makmillanlarning tashabbusi bilan bir nechta bolalar bogchalari ochilib, ularda asosan kam 

ta’minlangan oilalar farzandlarining salomatligi va yaxshi ovqatlanishlari uchun gamxo’rlik 

ko’rsatilgan[22]. 

Rossiya ta’limining tarkibini o’quv dasturlari va turli pog’onali davlat standartlari 

hamda yo’nalishlari, shuningdek boshqaruvchi tashkilotlar - ta’lim tizimidan tashqari va 

ta’lim tizimiga bo’ysunuvchi muassasalar tashkil etadi. Maktabgacha ta’lim Rossiya 

Federatsiyasi o’qitish tizimining birinchi pog’onasidir[23]. 

Eng kichik yoshdagi bolalar uchun ham ta’lim olish imkoniyatini berish goyasi 1918 yilda 

“Yagona mehnat maktabi to’grisidagi Nizom” ishlab chiqilgandan so’ng paydo bo’lgan. 

Nizom qabul qilingan kundan boshlab har bir bola tug’ilganidan boshlaboq o’qish huquqiga 

ega bo’lishi mumkinligi kafolatlangan[24]. 

Bugungi kun ta’lim standartlari “Bolalar huquqlari xalqaro Konvensiya”sida 

ifodalanib, unda quyidagilar ta’kidlanadi: 

 - bolalar ta’lim olish maskanlariga qatnash imkoniyatiga ega bo’lishlari kerak; 

- kattalar bolalarga o’qish faoliyati uchun sharoit yaratib berishlari lozim[25]; 

- ta’lim o’z ichiga kichik odamni jamiyat doirasida o’z hayotini tushunib yetishga tayyorlash 

uchun barcha kerakli sharoitlarni qamrab olgan bo’lishi zarur; 

- o’quv jarayoni qatnashchilarining o’zaro harakatlari bolani hurmat qilishni ifoda-lashga 

asoslangan bo’lishi kerak[26]. 

Rossiyadagi maktabgacha ta’lim tizimi doimo o’zgaruvchan holatda bo’lib, u 

muntazam ravishda yangilanadi, ko’rinishini o’zgartiradi va mukammallashib boradi. 

Bola uchun ilk ustozlar uning ota-onasi hisoblanadi. Ular bolalarni gudakligidan 

jismonan, intellektual va axloq masalalarida tarbiyalashlari lozim. Maktabgacha tarbiya 

tashkilotlari (MTT) faoliyati oilalarga bilim olish va tarbiyaning keyingi bosqichida yordam 

berishga qaratilgan[27]. 

Germaniyada maktabgacha ta’lim tizimi. Germaniya qonunlarida maktabgacha ta’lim 

olishning bepul huquqi belgilangan. Bolalarni 4 oyligidanoq yasliga olib borish mumkin. 

Ko’pchilik nemislar bu huquqdan foydalanadilar. Nemislarda keksa avlod vakillari bo’lmish 

buvi va buvalar nevaralar tug’ilgandan so’ng nafaqaga chiqib, ularga qarash majburiyatlari 

tushunchasi yo’q. Shuning uchun ota-onalar bolalarini bolalar bog’chalari va yasliga 

berishga majbur bo’ladilar. Freinet-Kindergarten[28]. Maktabgacha pedagogikaning bu 

yo’nalishi o’z nomini bolalar tarbiyasiga o’ziga xos yondoshish usulini ishlab chiqqan 

italiyalik oilaviy juftlik familiyasidan olingan. Bu yo’nalishning asosiy tamoyili - bolaning 

butunlay erkinligi va mustaqilligidir. Fraynet-bogchasida bolalar nima qilishlari, qanday 

o’yin o’ynashlari, nima bilan shug’ullanishlari, qachon ovqatlanishlari va uxlashlarini 

o’zlari hal qiladilar[29]. «Bolalar konferensiyasi» deb atalmish yig’ilishlarda bolalar 

maktabgacha ta’lim tashkilotlarida xulq-atvor qoidalarini o’zlari belgilashadi. Bunday 

bog’chalarda ijod qilish, syujet-rolli o’yinlari, eksperimentlar, tabiat qo’yni yoki shaharning 

korxona va tashkilotlarig’a ekskursiyaga borishlarga katta ahamiyat beriladi[30]. 

Integ’ratsion bolalar bog’chalari. Bunday turdagi maktabgacha ta’lim tashkilotlarida 

soglom bolalar bilan birgalikda jismonan va ruhiy nosoglom bolalar birgalikda 

tarbiyalanadi. Bunday sharoit oddiy bolalar uchun chidamlik, bagrikenglik va hurmat 

qilishni o’rganishga ajoyib imkoniyat, deb qaraladi. Imkoniyatlari cheklangan bolalar 

jamiyatdan ajralgan holatda bo’lmaydilar, o’z tengdoshlari bilan muloqot va hamjihatlikda  

bo‘ladilar[31]. 

 Evristik o‘qitish metodi Evristik o‘qitish metodini qo‘llashda o‘qituvchi o‘quvchilar 

bilan hamkorlikda hal etilishi zarur bo‘lgan masalani aniqlab oladi. O‘quvchilar esa 

mustaqil ravishda taklif etilgan masalani tadqiq etish jarayonida zaruriy bilimlarni 

o‘zlashtirib oladilar va uning echimi bo‘yicha boshqa vaziyatlar bilan taqqoslaydi[32]. 

O‘rnatilgan masalani echish davomida o‘quvchilar ilmiy bilish metodlarini o‘zlashtirib 

tadqiqotchilik faoliyatini olib borish ko‘nikmasi tajribasini egallaydilar. Evristik metod 

o‘qituvchilardan ijodiy xususiyat kasb etuvchi yuqori darajadagi bilish faoliyatini tashkil eta 

olish ko‘nikma va malakalariga ega bo‘lishni taqozo etadi. Buning natijasida o‘quvchilar 

mustaqil ravishda yangi bilimlarni o‘zlashtira oladilar[33]. Ular odatda yuqori sinf 

o‘quvchilarining o‘zlashtirish darajalarini hisobga olgan holda ma’lum holatlarda 

qo‘llaniladi. Ushbu metodlardan boshlang‘ich sinflarda foydalanish amaliyotchi-

o‘qituvchilarning fikrlariga ko‘ra birmuncha murakkab hisoblanadi. Biroq uzluksiz ta’lim 

tizimiga shaxsga yo‘naltirilgan ta’limni faol joriy etishga yo‘naltirilgan ijtimoiy harakat 

amalga oshirilayotgan mavjud sharoitda ushbu yo‘nalishdagi loyihalarni tayyorlash o‘ziga 

xos dolzarb ahamiyatga ega bo‘lib bormoqda[34]. Shunga qaramasdan bu tasnif maktab 

amaliyotida birmuncha keng tarqalgan va pedagogik hamjamiyat tomonidan e’tirof etilgan. 

Shuningdek, buyuk didakt I.YA.Lerner asarlari asosida ilmiy tadqiqot ham amalga 

oshirilgan[35]. 

 Polshada maktabgacha ta’limni bolalar bog‘chasida yoki maktabdagi maxsus 

sinflarda oladi. «Nolovoy sinf» 6 yoshdagi hamma bolalar uchun majburiydir. Hamma 

bog‘chalarda polyak bolalari maktabda o‘zini qanday tutishi kerakligi haqida o‘rgatib 

boriladi. • Haqiqiy maktabga tayyorgarlik ko‘rish jarayonida bolalar o‘qishni, yozishni va 

chizishni o‘rganadilar[36]. Jismoniy tayyorgarlikka ko‘p vaqt berilgan. Hamma 

mashg‘ulotlar o‘yin tarzida olib boriladi. • Bolalar bog‘chaga 3 yoshdan boshlab boradi. • 

Ota- onalar bola tarbiyasini tajribali pedagoglarga ishonishadi hattoki uylari bog‘chadan 

uzoq bo‘lsa ikki haftalab qolishi mumkin. Yuqori narxlarda shaxsiy bog‘chalar faoliyat 

yuritadi hamda ular murakkab dasturlar asosida bolalarni maktabga tayyorlaydi. Xorijiy 

tildan bir yoki ikkitasi o‘rgatiladi. Oilada boshlang‘ich ta’lim dasturini o‘zlashtirishiga 

alohida e’tibor qaratiladi[37]. 

 Fransiya ta’limida bolalarning go‘daklik chog‘idanoq maktabda o‘qitish uchun tayyor 

holda olib kelish g‘oyat muhim masala hisoblanadi. Bu bosqichda tarbiyalanuvchilar 

quyidagicha tabaqalashtirilgan: kichik guruh (2-4 yosh), o‘rta guruh (4-5 yosh), katta guruh 

(5-6 yosh). Maktabga tayyorlov guruhi (5-6 yosh) bo‘lib, ularga Fransiyada 100% shu 

yoshdagi bolalar qamrab olingan. Bolalarni maktabga tayyorlash uchun alohida dastur va 

darsliklar mavjud[38]. 

Maktabgacha ta’lim jarayonida ham bolaning mustaqil hamda intellektual rivojlanishi 

uchun katta imkoniyatlar mavjud. Bu jarayonda pedagogik faoliyat muayyan bolani 

intellektual rivojlantirish uchun uni qo‘llab-quvvatlashga yo‘naltirilishi muhim ahamiyatga 

ega[40]. Pedagogik faoliyatni muayyan maqsadga yo‘naltirish uning mavjudligini inkor 

etmaydi balki ko‘lamini kengaytiradi[44]. Faqatgina muayyan natijada ifodalangan aniq 

faoliyat o‘z samarasini beradi. Tarbiyachining pedagogik faoliyati uning maqsadi, fikri, ish 

uslubiga mos kelishi lozim[39]. 

Tarbiyachilarning harakatlarida bunday holatlar juda kam uchraydi. Ular ko‘pincha 

bir-biri bilan uyg‘unlashgan bo‘ladi. Sabablarni ifodalovchi omillarning o‘zaro uyg‘unligi 

va bog‘liqligi, Maktabgacha ta’lim tashkilotlari tarbiyalanuvchilarining intellektual 

rivojlanishlarida umumiy tarzda sustkashlikning vujudga kelishiga asos bo‘ladi[41]. 

Bolalarni intellektual rivojlantirishga qaratilgan dasturlar va pedagogik chora-tadbirlar 

mashg‘ulotlarning qiziqarliligini ta’minlab qolmasdan, bolalarni intellektual 

rivojlantirishga alohida hissa qo‘shadi[42]. Masalan, aksariyat o‘g‘il bolalar harflarni 

yozish, she’r yodlashda dastlab qiyinchiliklarga duch keladilar. Bunday paytlarda ular o‘z 

muvaffaqiyatsizliklaridan uyala boshlaydilar. Buning natijasida ular mashg‘ulotlarga 

istamasdan qatnashadilar[43]. Hatto ular maktabgacha ta’lim muassasasiga qatnashni ham 

xohlamay qoladilar. 

